
				এই পাতাটির মুদ্রণ সংশোধন করা প্রয়োজন। 
মুদিয়া পড়িয়া আছে, তাহারা তোমার প্রতিকূলতা করিবে ; কিন্তু এই কাশীধামে যাহারা মহাপণ্ডিত, যাহার হৃদয়বান, যাহারা ভবিষ্যৎ পবিত্ৰ সনাতন হিন্দুধৰ্ম্মের প্রতিষ্ঠাকামী, তা হারা সানন্দে তৈামাকে অভিবাদন করিবেন । আমি অনেকের সহিত তর্ক করিয়াছি, বাদানুবাদ করিয়াছি। যাহারা প্ৰকৃত মানুষ, তাহারা আমার পক্ষ সমর্থন করিয়াছেন। আর যাহারা সুধু পুথি লইয়াই আছেন, আচারের গণ্ডীর মধ্যেই অন্ধভাবে ঘুরিতেছেন, চক্ষু মেলিয়া দেখিতেছেন না, তাহারা বলিয়াছেন “তাই ত, সে কি করিয়া হইতে পারে” । তাহাদের দেখাইতে হইবে, এই করিয়া হইতে পারে,-এই দেখি হইল। মনে করিও না ভুবন, মনে করিও না মা; তোমরা জাতিচু্যত হইবে,-তোমরা একঘরে হইবে। সে দিন আর নাই মা ! এক দল তোমাদিগের সহিত হয় ত কিছুদিনের জন্য আহার বন্ধ করিবেন, হয় ত তোমাদের আত্মীয়-স্বজনের মধ্যে কোহ-কেহ তোমাদের সহিত যোগদান করিতে কয়েকদিন কুষ্ঠিত হইবেন ; কিন্তু দেখিও, সত্যনিষ্ট, নবাবলদৃপ্ত, সুস্থ, সবল ব্ৰাহ্মণ-সমাজ তোমার সহিত যোগদান করিবে । তাহারা সংখ্যায়। কম নতে-তাহারাই ভবিষ্যত ব্ৰাহ্মণ-সমাজের নেতা , তাহারাই পবিত্ৰ আৰ্য্য ব্ৰাহ্মণ-সমাজের বীর। কেমন ভুবন, কেমন মা, এ কাৰ্য্যে অগ্রসর হইতে পরিবে ? দেখ, তোমরা হয় তা মনে করিতে পার, এ কাৰ্য্য অশাস্ত্রীয় । বৰ্ত্তমানে আমাদের দেশ শাস্ত্রের মিথ্যা
ংস্করণ দ্বারা শাসিত হইতেছে ; আমাদের সমাজ এখন শাস্ত্ৰকে দূরে ফেলিয়া দিয়া, দেশাচারের কঠিন নিগড় পায়ে পরিয়াছে।

